
    Uslubiy qo'llanma davlat arxiv fondi hujjatridan xizmat, ishlab chiqarish, ilmiy, 

madaniy, ma'rifiy, ta'lim maqsadida foydalanuvchilari uchun mo'ljallangan.

Ushbu o'quv qo'llanma Oliy ta'lim, fan va innovatsiyalar vazirligi

Buxoro davlat universitetining 2024-yil 02-iyuldagi 452-sonli

buyrug'iga asosan nashrga ruxsat berildi.



Kirish
 Ushbu uslubiy qoʻllanma ijtimoy fan yoʻnalishida ilmiy izlanish olib boruvchi tadqiqotchi hamda arxivdan foydalanuvchi 
boshqa qiziquvchilar uchun moʻljallangan. Qoʻllanma Oʻzarxiv agentligi tizimida faolyat koʻrsatuvchi arxivlardan foydalanish 
metodiga bagʻishlanadi.
	 Mazkur uslubiy qoʻllanma yordamida davlat arxivlarida ishlash va fond hujjatlardan foydalanish borasidagi koʻplab 
savollaringizga javob olasiz, taklif hamda tavsiyalarga ega boʻlasiz.  Siz arxivda ishlashga qaror qilgan boʻlsangiz unda ushbu uslubiy 
qoʻllanma faoliyatingiz samarali va foydali boʻlshida muhim  ahamiyat kasb etadi.

Asosiy tushunchalar
	 Arxiv — arxiv hujjatlarini jamlash, hisobga olish, saqlash va ulardan foydalanishni amalga oshiruvchi muassasa;
	 Arxiv hujjatlari — fuqarolar, jamiyat va davlat uchun ahamiyatli boʻlganligi tufayli saqlanishi lozim boʻlgan matnli, 
qoʻlyozma va mashinada oʻqiladigan hujjatlar, ovozli yozuvlar, videoyozuvlar, kinolentalar, fotosuratlar, fotografiya plyonkalari, 
chizmalar, sxemalar, xaritalar, shuningdek, boshqa turli moddiy jismlardagi yozuvlar;	
         Arxiv fondi - yuridik yoki jismoniy shaxslar faoliyati natijasida yaratilgan, tarixiy yoki mantiqiy jihatdan o'zaro aloqador arxiv 
hujjatlari majmui. 
	 Saqlov birligi - arxivdagi o'z hisob raqamiga ega bo'lgan (yig'majild, loyiha, albom, fotohujjat, kinolentalar, mikrofilm va h.k.) 
alohida hujjatlar guruhi (alohida hujjat).
	 Yig'ma jild (hujjatlar) lar ro'yxati - saqlov birliklari hisob birliklari tarkibi va mazmunini ochib berish, ulaming fondlar 
ichida tizimlashtirilishi va hisobini mustahkamlash uchun mo'ljallangan arxiv ma'lumotnomasi.
	 Milliy arxiv fondining davlat katalogi — arxiv hujjatlari Milliy arxiv fondining tarkibiga kiritilgan arxiv fondlarining hajmi 
va tarkibi toʻgʻrisidagi asosiy ma'lumotlar mavjud boʻlgan hisobga olish hujjati;
	 Alohida qimmatli hujjat — oʻchmas tarixiy-madaniy va ilmiy qimmatga, jamiyat hamda davlat uchun alohida ahamiyatga ega 
boʻlgan, hisobga olish, saqlash va foydalanishning alohida tartibi belgilangan arxiv hujjati;
	 Foydalanuvchi — arxiv hujjatlaridan zarur ma'lumotlarni olish va ulardan foydalanish uchun arxivga murojaat etuvchi yuridik 
yoki jismoniy shaxs.
	 Arxiv hujjatlaridan foydalanish — arxiv hujjatlarini xizmat, ishlab chiqarish, ilmiy, madaniy, ma'rifiy, ta'lim maqsadida va 
qonunchilik hujjatlarida taqiqlanmagan boshqa maqsadlarda arxivlar tomonidan foydalanuvchilarga taqdim etish;
	 Ilmiy-ma'lumotnoma apparati — arxiv hujjatlarining tarkibi va mazmuni toʻgʻrisida yagona ilmiy-uslubiy asosda tuzilgan, 
bir-biri bilan bogʻliq, oʻzaro toʻldiruvchi arxiv ma'lumotnomalari majmui (arxivning ilmiy-ma'lumotnoma tizimi);
	 Idoraviy arxiv — yuridik shaxsning arxiv hujjatlarini jamlash, hisobga olish, saqlash va ulardan foydalanishni amalga 
oshiruvchi tarkibiy boʻlinmasi;

I.Arxiv hujjatlarning ilmiy tadqiqotlardagi ahamiyati
Ilmiy tadqiqotda arxiv hujjatlarining ahamiyati benihoya katta. O'zbekiston tarixiga doir ko'plab voqea va ijtimoiy hodisalarni 
faqat arxiv hujjatlari orqali bilish mumkin. Shuning uchun manbalarni yig'ishda asosan arxiv hujjatlaridan foydalanish maqsadga 
muvofiq.



1.O	 ʻzarxiv agentligi tuzulmasiga kiruvchi davlat arxivlari tavsifi.
O'zarxiv agentligi tarkibi - 3 ta Milliy Arxiv ва  101 ta davlat arxivilaridan iborat:

O'zbekiston Kinofotofono hujjatlari milliy arxivi 1943 
yilda tashkil topgan va 1959 yilda u O'zbekiston SSR 
Markaziy davlat arxivining kinofotofono hujjatlar bo'limi 
s i f a t i d a  q a y t a  t a s h k i l  e t i l g a n .  1 9 7 4  y i l d a n  - 
kinofotofonohujjatlari Markaziy davlat arxivi deb nomlandi. 
Arxivda XIX asrning 60-yillaridan boshlab foto, fono va 
kinohujjatlar saqlanadi. Bu yerda taxminan 0,3 millionga 
yaqin yig'majildlar MAF hujjatlarini tashkil etadi, ulardan 
44,0 ming yig'majildlar alohida qimmatli hujjatlardir

O'zbekiston Milliy arxivi 1958 yil 20-noyabrda 
OIMDA (SGAOR) va MDTA (SGIA) birlashishi natijasida 
tashkil etilgan. Bu yerda IX-asrdan - 1917-yillardagi tarixiy 
davrga oid arxiv hujjatlari saqlanadi.  Arxivda milliy 
tarixning turli davrlaridagi davlat arboblari, siyosiy 
partiyalar, madaniyat, fan, jamoat tashkilotlarining shaxsiy 
fondlari ham mavjud. Arxiv fond hujjatlarining qariyb 1,8 
million yig'majildlari MAF hujjatlarini tashkil etadi, ulardan 
0,5 mln. yig'majildlar alohida qimmatli hujjatlardir.

O'zbekiston Ilmiy-texnika va tibbiy hujjatlar milliy 
arxivi 1962 yilda tibbiyot fanlari va amaliyotining to'plangan 
tajribasidan to'liq foydalanish uchun O'zbekiston SSR 
Markaziy davlat tibbiy arxivi sifatida tashkil etilgan va 1965 
yilda ilmiy-texnikaviy va tibbiy hujjatlari MDA deb 
nomlangan. Arxiv ilmiy-texnikaviy, tibbiy, loyihalash, 
muhandislik, ilmiy-tadqiqot, boshqaruv hujjatlarini, xamda 
respublika va mahalliy ahamiyatga ega shaxsiy fondlarni 
saqlaydi. Bu yerda 0,3 millionga yaqin yig'majildlar MAF 
hujjatlarini tashkil etadi, ulardan 21,0 ming yig'ma jildlar 
alohida qimmatli hujjatlardir.



II.Davlat arxvlaridan foydalanish uchun qanday hujjat talab etiladi.

2.1.Arxivga kirish uchun talab etiladigan hujjatlar.

Foydalanuvchi davlat arxivlarining oʻquv 
zallarida arxiv hujjatlaridan foydalanishi uchun 
tegishli tashkilotlarning rejaga muvofiq xizmat, 
ishlab chiqarish, ilmiy, madaniy, ma'rifiy, ta'lim va 
qonunchilik hujjatlarida taqiqlanmagan boshqa 
ishlarni yoki xizmat vazifalarini bajarayotganligi 
toʻgʻrisida rasmiy xat taqdim etadi.

Shaxsiy tashabbus bilan mustaqil tadqiqot olib 
borayotgan foydalanuvchi oʻquv zallarida arxiv 
hujjatlaridan ariza orqali foydalanadi.

Foydalanuvchining xatlarida yoki arizasida 
ularning ismi, familiyasi, otasining ismi, lavozimi, 
ma'lumoti, ilmiy darajasi, unvoni, xizmat, ishlab 
chiqarish, ilmiy, madaniy, ma'rifiy, ta'lim va 
qonunchilik hujjatlarida taqiqlanmagan boshqa 
ishlarni olib borayotganligi koʻrsatilishi shart.



    Foydalanuvchiga oʻquv zallarida ishlash uchun ruxsatnoma arxiv rahbariyati tomonidan ariza yoki rasmiy xat kelib 
tushgan kundan bir ish kunida bir yil muddatga foydalanish uchun beriladi. Zaruriyatga koʻra ruxsatnoma muddati 
foydalanuvchining soʻroviga asosan qoʻshimcha bir yilgacha uzaytirilishi mumkin.Oʻquv zallariga kirish ruxsatnomasi 
foydalanuvchilar tomonidan shaxsni tasdiqlovchi  hujjat taqdim etilgandan soʻng   rasmiylashtiriladi.



  Tilxat foydalanuvchilarning oʻquv zalidan foydalanish 
qoidalariga rioya qilish tartibi va javobgarligini belgilaydi

Notbukdan foydalanish uchun alohida ariza 
rasmiylashtiriladi



      Tadqiqotchining so'rov varaqasi. 
Foydalanuvchi haqidagi shaxsiy ma'luotlar qayd etiladi



2.2. Arxiv materiallaridan foydalanish uchun rasmiylashtiriladigan hujjatlar

   Yigʻma jild uchun buyurtma blankasi, oʻquv zali 
xodimlari bilan fond qidiruvchilari oʻrtasidagi ish faoliyaini 
tartibga solib turadi. Ular oʻrtasidagi bexato aloqalarni 
t a 'min lash  maqsadida  jo r iy  e t i lgan .  Blankada 
buyurtmachining ISHF, tadqiqot mavzungizni nomi hamda 
fond, roʻyxat,  yigʻma jild, varaqlar koʻrsatilgan holda 
buyurtma qilinadi. Tadqiqotchi imzosi ustunchasi bo'sh 
qoldiriladi. Buyrtma berilgan kunning ertasi soat 10 :00 ga 
qadar Sizga yigʻma jild uchun buyurtma blankasi bilan 
buyurtmalaringiz taqdim etiladi. Yigʻma jildlarning 
blankada buyurtma qilingan, mavjud va ilmiy maqsadlarda 
foydalanish uchun ruxsat etilganlari to'g'risiga “+”,  
fonddan chiqmagan (maxfiy), mavjud bo'lmagan (qabul 
qilinmagan) yig'ma jildlar “-” belgisi bilan ajratiladi. Siz 
qabul qilgan yig'ma jildlarni yana bir bor balankadagi 
qaydlar bilan solishtirib, tekshiring. “–” qo'yilgan yig'ma 
jildlarni o'quvzali xodimlari yordamida aniqlashtirig. 
Shundan so'ng  tadqiqotchi imzosi ustunchasini imzolang, 
siz oʻz imzongiz bilan ishni qabul qilib olganingzni 
tasdiqlaysiz. Arxiv hujjatlari, mikronusxalar, bosma 
nashrlar foydalanuvchilarga buyurtmalar asosida taqdim 
etiladi. Bir vaqtning oʻzida foydalanuvchiga 5 tagacha 
roʻyxat, 15 tagacha yigʻmajild/arxiv hujjati (15 tagacha 
mikronusxa byuksi), xizmat safaridagi foydalanuvchilar 
uchun 8 tagacha roʻyxat va 20 tagacha yigʻmajild yoki 15 — 
20 saqlov birligida uzogʻi bilan 3 soat vaqt mobaynida 
eshitiladigan kino-foto-fonohujjatlar beriladi. Diqqat bir 
kunda buyutma berilgan ishlarni keyingi kunlarda takror 
buyurtma qilmaslik uchun oʻzingizga  tushunarli tartibda, 
buyurtma qilingan yigʻma jildlar roʻyxatini tuzib olishingiz  
foydadan holi boʻlmaydi



    Hujjatdan foydalanish varagʻi. Ushbu varaq 

Sizga taqdim etilgan yigʻma jildning 

muqovasi orqa tomoniga biriktirilgan holatda 

beriladi. Yigʻma jilddan foydalanib boʻlgach, 

u n d a  k o ʻ r s a t i l g a n  u s t u n c h a l a r n i 

toʻldirishiningiz talab etiladi. Aks holda, 

yigʻma jildni fondga qayta topshira olmaysiz. 

Shu boisdan, buyurtma qilingan har bir yigʻma 

jilddan har qanday  foydalangan - nusxa 

koʻchirish, koʻchirma olish, qarab chiqish va 

h.k boʻlsa-da, rasmiylashtirish talab etladi. 

Qolaversa, tadqiqotchi tomonidan tadqiqotda 

beriladigan iqtiboslari shubha ostida qolgan 

holatlarda ekspertlar uchun isbot vazifasini 

oʻtashi hisobga olinsa, varagʻni toʻldirish  

shartligiga yana bir bor amin boʻlasiz.



Karta - oʻrinbosar hujjatlarni turli 

fonlardan tez topish va foydalanuvchilar 

bilan oʻquv zali xodimlari faoliyatini 

muvofiqlashtirishga  moʻljallangan. 

B u y u r t m a  y i g ʻ m a  j i l d  u c h u n 

buyurtma blankasiga qanday tartibda 

qayd etilgan boʻlsa, karta oʻrinbosarga 

shu tartibda, lekin ma'lumotlar alohida-

alohida blankalarda birma - bir qayd 

etiladi. Bunda ikki blankada (yigʻma 

jildlarni berishga buyurtma va karta-

o ʻ r i n b o s a r )  g i  m a ' l u m o t l a r n i 

mutanosibligiga e'tibor bering.



Namuna



     Buyurtma blankasi. Bu blanka tanlangan hujjatardan  nusxa 
olish uchun alohida buyurtma shakllantirish tartibini belgilab beradi.

